
Sandhyavalikritam Lakshmi Stotram

ஸந்த்⁴யாவலீக்ரு’தம் லக்ஷ்மீஸ்தோத்ரம்

(விந்த்⁴யாவலீக்ரு’தம் லக்ஷ்மீஸ்தோத்ரம்)
ஸ(வி)ந்த்⁴யாவலீ ப்ராஞ்ஜலிஸ்தாம் நத்வா ஹ்ரு’தி³ ஜகா³த³ ச ।
நமோ மாத்ரே மஹாலக்ஷ்ம்யை த்ராஹி ப⁴க்தம் ச மே பதிம் ॥ 4॥
நம: ப்ரக்ரு’திஸம்ஜ்ஞாயை மூலாயை தே நமோ நம: ।
ஸம்ஹர்த்ர்யை ப்³ரஹ்மமாத்ரே தே குக்ஷிஸ்ரு’ஷ்ட்யை நமோ நம:॥ 5॥
வாமநா வாபி தீ³ர்கா⁴ஶ்ச நாராயணாஸ்து தே முகே² ।
மஹாகாலாத³யஶ்சாபி ஸந்தி க்³ராஸாஶ்ச தே நம:॥ 6॥
ஸங்கர்ஷணாஸ்ததா² ருத்³ரா யமாஶ்சைவ தவாநநே ।
த³ம்ஷ்ட்ரைகசர்வணா:ஸர்வே மஹாமாத்ரே நமோ நம:॥ 7॥
வாஸுதே³வஸ்ததா² பூ⁴மா நாராயணாஶ்ச பூருஷா: ।
த்வத்பல்லதாதாடி³தாஸ்தே மஹாஶக்த்யை நமோ நம:॥ 8॥
த்வத்தோ லக்ஷ்மீ:ஸமுத்பந்நா மஹாவிஷ்ணுஸ்த்வத³ங்கஜ: ।
ப்³ரஹ்மாண்டா³நி ச தே ரோம்ணி ரக்ஷ லக்ஷ்ம்யை நமோ நம:॥ 9॥
மஹாக்³நயஸ்து தே கு³ப்தே த்வத்ஸ்வேதே³ வாட³வாऽநலா: ।
ப⁴க³வந்தஶ்ச தே க³ர்பே⁴ சண்ட³லக்ஷ்ம்யை நமோऽஸ்து தே ॥ 10॥
ஜ்ரு’ம்பே⁴ தே ப்ரலயா:ஸந்தி சண்டே³ கால: ப்ரகம்பதே ।
சூர்ணாயந்தே மஹாண்டா³நி ப்ரு’ஷ்ட²ம்ரீடே³ நமோऽஸ்து தே ॥ 11॥
ரக்ஷ ரக்ஷ மஹாமாயே பதிம் மே பரமேஶ்வரி ।
சண்டீ³ தண்டீ³ மஹாமுண்டீ³ க⁴மண்டீ³ டி³ண்டி³காதி³கா:॥ 12॥
காலீகராலீப்ரஜ்வாலீலிஹாலீரக்திலாதி³கா: ।
ஶக்தயஸ்தே ரக்தலேஶ: பாஹி காந்தம் த்³ருதம் குரு ॥ 13॥
பாஹி ஶீக்⁴ரம் சாந்யதா² த்வாம் க³லம் நிக்ரு’த்ய பூஜயே ।
யத்³யஹம் வித⁴வா ஸ்யாம் சேத்பூர்வம் த்வம் வித⁴வா ப⁴வ ॥ 14॥

யத்³யஹம் ராஜ்யஶூந்யாம் ஸ்யாம் த்வம் வைகுண்ட²ம் விநா ப⁴வ ।
யத்³யவமாநிதோ ராஜா ஸ்யாத்பதிஸ்தேऽப்யமாநித:॥ 15॥
மத்³யஜ்ஞே சேத்³ப⁴வேத்³விக்⁴நம் தவ யஜ்ஞே ததா²ऽஸ்து வை ।
வத³த்யேவம் சண்ட³வேகா³ ஶ‍்ரு’ண்வந்த்யபி ஸபா⁴ஸத:³॥ 16॥
மா மேத்யேவம் ததா³ தே³வா நிவாரயந்தி தாம் ஸ்த்ரியம் ।
தாவத்தத்ராக³தா பத்நீ மஹாலக்ஷ்மீர்மஹாப்ரபோ: ⁴ ॥ 17॥
ஸாந்த்வயித்வா ச தாம் ராஜ்ஞீம் பதிதாம் க²ர்வபாத³யோ: ।
மா மைவம் தே³வ சாத்யந்தம் மா ப⁴க்தஸ்ய ஹர ப்ரபோ⁴ ॥ 18॥
வாமநஶ்ச ததா³ ப்ராஹ நைநம் வை மாரயாம்யஹம் ।
ராஜ்யப்⁴ரஷ்டம் ச நைவாऽஹம் கரோம்யேநம் ஸுஸேவகம் ॥ 19॥
ஸ(வி)ந்த்⁴யாவலீ ஸதை³வாऽஸ்து ஸுஸௌபா⁴க்³யவதீ ப்ரியே ।
தை³த்யோऽயம் தை³த்யராஜ்யம் வை கரோது ஸுதலே ப்ரியே ॥ 20॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 155-

அத்⁴யாயாந்தர்க³தம்
ஸ(வி)ந்த்⁴யாவலீக்ரு’தம் லக்ஷ்மீஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 155/4-20॥

